
Xalimov F.Z., Rahimov M.R. e-mail: fhalimov68@umail.ru

Kirish
Biologiyaning zamonaviy muammolari fani – insoniyat sivilizasiyasining

hozirgi bosqichida biologiya faninig o’rni, biologiyaning oziq-ovqat muammosini,
inson salomatligi muammosini, ekologik muammolarni hal qilishdagi o’rni,
biologiyaning zamonaviy yo’nalishlari, o’simlik va hayvonlarning yangi zot va
navlarini yaratishning yangi texnologiyalari, biotexnologiya va genetik injineriya
yutuqlari haqidagi fandir. Biologiyaning zamonaviy muammolarini ko’rib chiqish
asnosida talaba, biologiyaning keyingi rivojlanishi haqida tasavvurga ega bo’ladi.
Ushbu fan bo’lajak mutaxassisga biologik fanlar tizimini tushuntiradi va uning
kelajakda biologiyaning qaysi sohasini tanlashida yordam beradi.

Ushbu  dastur  biologiya faning zamonaviy holatiga bag’ishlangan bo’lib,
biologiya fani,  predmeti,  tarixi,  maqsadi  va  vazifalarni; tadqiqot  uslublari;
biologik fanlarning zamonaviy tizimi; boshqa  fanlar  bilan  bog’liqligi; tirik
organizmlarning asosiy xossalari; tiriklikning tuzilish darajalari; tirik
organizmlarning kimyoviy tuzilishi va kimyoviy jarayonlar; hujayraning tuzilishi va
funksiyasi; irsiyat va o’zgaruvchanlik; tirik sistemalarning o’z-o’zini boshqarishi; tur
va populyatsiya; Tirik sistemalarda energiya transformasiyasi; o’simliklar, hayvonlar
va mikroorganizmlarning biosferadagi ahamiyati; biologiya fanining  tibbiyot va
qishloq  xo’jaligi  muammolarini  yechishdagi  tutgan  o’rni; biologik  xilma –xillik;
inson ekologiyasi;  fanning nazorat  turlari  va  baholash  mezonlari;  ushbu fanning
«biolog»  mutaxasis  tayyorlashdagi o’rni  kabi  masalalarni  qamraydi.

Fanning  maqsadi  va  vazifalari
Biologiyaning zamonaviy muammolari fani biologiya mutaxassisligi bo’yicha

ta’lim olayotgan talabalarga  3 – semestrda  o’tiladi. Biologiyaning zamonaviy
muammolari fanini o’qitishdan maqsad talabalarga biologik fanlar tizimi,
biologiyaning zamonaviy holati va rivojlanish istiqbollari, biologiyaning inson
hayotida turgan o’rni, biologiya fani yutuqlarining turli sohalarda qo’llanilishi
bo’yicha bilim berish. Ushbu fan talabalarning oliy ta’limgacha bo’lgan bilimlarini
umumlashtiradi, ularni oliy ta’limda o’qitiladigan  bilogik fanlar bilan tanishtiradi,
talabalarning shaxsiy fikri va dunyoqarashi rivojlanishi uchun xizmat qiladi.

Biologiyaning zamonaviy muammolari nazariy fan bo’lib, biologiyaning
ko’plab sohalariga kirish sifatida xizmat qiladi. Fanning asosiy vazifasi talabalarni
biologik fanlar tizimi bilan tanishtirish, biologiyaning istiqbolli yo’nalishlari va
ularning insoniyat oldida turgan muammolarni yechishdagi o’rni haqida tasavvur
hosil qilish.

Fan  bo’yicha  talabalar  malakasiga  qo’yiladigan  talablar
Biologiyaning zamonaviy muammolari fani bo’yicha rejalashtirilgan

ma’lumotlarni o’rganish  jarayonida  quyidagilarni  o’zlashtirish  lozim:
- Biologiyaning zamonaviy muammolari fanining asoslarini mukammal bilishlari,
biologik fanlar tizimini, umumbiologik va xususiy biologik fanlar, ularning o’zaro
bog’lanishlarini bilishi  kerak;
- talaba tirik organizmlarning zamonaviy tasnifi va tasniflash qonuniyatlarini

bilishi, tiriklikning tuzilish darajalari va hayotning xususiyatlarini tushinishi, biologik



fanlarni o’rganishda qo’llaniladigan  zamonaviy tadqiqot usullaridan foydalanishi va
ular bilan ishlash ko’nikmalarga ega bo’lishi kerak.
- talaba bilimini chuqurlashtirish uchun ilmiy adabiyotlardan foydalana  olishi; dala

sharoitida organizmlarni kuzatish, laboratoriya sharoitida tadqiqot ishlarini olib
borish;  materiallarni yig’ish, qayta ishlov berish va ma’lumotlarni matematik tahlil
qilish va xulosalar chiqarish malakalariga ega bo’lishi kerak.
- talaba tibbiyot va qishloq xo’jaligining turli muammolarini hal qilishda

biologiyaning ahamiyatini tahlil qila olishi kerak.

O’quv  rejadagi  boshqa  fanlar  bilan  bog’liqligi
Biologiyaning zamonaviy muammolari fani biologik  fanlarning deyali

barchasi xususan: genetika, evolyusion nazariya, sistematika, morfologiya,
anatomiya,  embriologiya,  fiziologiya, sitologiya, biokimyo, zoologiya, botanika,
biometriya,  ekologiya;  tabiiy  fanlardan  matematika,  fizika,  kimyo, geografiya
fanlari  va  qishloq  xo’jaligi  bilan  bog’liqdir. Biologiyaning zamonaviy
muammolari fani sotsiologiya va demografiya fanlari bilan ham chambarchas
bog‘langan.

Fanni o’qitishda  zamonaviy  axborot  va  pedagogik  texnologiyalar
Talabalar biologiyaning zamonaviy muammolari fanini o’zlashtirishlari

uchun o’qitishning  ilg’or  va zamonaviy  usullaridan  foydalanish, yangi
informasion-pedagogik  texnologiyalarni  tadbiq qilish  muhim  ahamiyatga  egadir.
Fanni  o’zlashtirishda  darslik,  o’quv  va  uslubiy  qo’llanmalar, ma’ruza  matnlari,
tarqatma materiallar, elektron  materiallar, virtual  stendlar, preparat va jadvallardan
foydalaniladi. Fanning o’qitish turlari  dasturda  ko’rsatilgan mavzular ma’ruza,
amaliy mashg’ulotlar shaklida olib  boriladi. Shuningdek  atroflicha  bilim  olishni
ta’minlash  maqsadida  talabalarga  mustaqil  ish  mavzulari  ham  beriladi. Fanni
zamonaviy  pedagogik uslublar – «Klaster», «Bumerang», «Debatlar» tarzida  o’tish
ham  ko’zda tutilgandir. Ma’lumotlar  ko’rgazmali  o’quv  qurollari, kodoskop,
proyektor, mikroskop, total va  kesmali  preparatlar  yordamida  olib  boriladi.

O’quv jarayoni bilan bog’liq ta’lim sifatini belgilovchi holatlar quyidagilar:
yuqori ilmiy-pedagogik darajada dars berish, muammoli ma’ruzalar o’qish, darslarni
savol-javob tarzida qiziqarli tashkil qilish, ilg’or pedagogik texnologiyalardan va
multimedia vositalaridan foydalanish, tinglovchilarni undaydigan, o’ylantiradigan
muammolarni ular oldiga qo’yish, talabchanlik, tinglovchilar bilan individual ishlash,
erkin muloqot yuritishga, ilmiy izlanishga jalb qilish.

“Biologiyaning zamonaviy muammolari” kursini loyihalashtirishda quyidagi
asosiy konseptual yondoshuvlardan foydalaniladi:

Shaxsga yo’naltirilgan ta’lim. Bu ta’lim o’z mohiyatiga ko’ra ta’lim
jarayonining barcha ishtirokchilarini to’laqonli rivojlanishlarini ko’zda tutadi. Bu esa
ta’limni loyihalashtirilayotganda, albatta, ma’lum bir ta’lim oluvchining shaxsini
emas, avvalo, kelgusidagi mutaxassislik faoliyati bilan bog’liq o’qish maqsadlaridan
kelib chiqqan holda yondoshilishni nazarda tutadi.



Shaharlarda tabiat muhitining o'zgarishi yaqqol namoyon bo'ladi. Sanoatda va turmush
chiqindilari, tuproqda, suvda, o'simliklarda mi kroel ementl arning ko'payib ketishiga sabab bo'ladi,
shahar aholisining zichligi yuqumli kasal likl arning keng tarqalishi uchun sharoit yaratadi.
Havoning ifloslanganligi nati-jasida, yer yuzasiga ultrabinafsha nurlarning ancha miqdori yetib
kelmaydi. Yorug'lik yetishmasligi natijasida D avitaminozi rivoj-lanadi.

Qishloq ekologik sistemalari o'z xususiyatlari jihatidan sha¬har ekosistemasidan ancha farq
qiladi. Qishloqda hayvon va o'simlik turlarining xilma-xilligi kuzatiladi. Hayvonlar orqali
yuqadigan yuqumli va parazitar kasalliklar qishloqda ko'proq uchraydi.

Qishloq xo'jaligida pestitsidlar, gerbitsidlar va boshqa kim-yoviy moddalarning ko'p
ishlatilishi qishloq aholisining sog'lig'iga zararli ta'sir ko'rsatishi mumkin.

7- QO‘SHIMCHA MATERIALLAR (VIDEOLAR SHAKLIDA ILOVA
QILINGAN)


